TRANSCRIPT OF TILIK

Woman: iki mau sapa le sepuluh ewu iki?

Woman: Mesakne yo bu Lurah ki Ketoke gerah terus..

SCENE 1

Yu Ning: Wes kabeh to iki?

Woman: wes

Yu ning: wes tak leboke amplop lho yo

Women : yo

Yu Ning: dadi seksine yo. Kabeh dadi seksi yo 

Women: ho’o

SCENE 2

Yu Sam: Fikri ki karo Dian ki apa bener sesambungan to Bu

Bu Tejo: ha?

Yu Sam: aku ki yo krungu krungu Fikri ki mau mangkat nang Rumah sakit ngeterke bu Lurah iku karo Dian

Bu Tejo: oho’o to?

Yu Sam: Iyo!

Bu Tejo: oooo

Bu Tri: tenane lho aah

Yu Sam: Iyo Bu

Bu Tri: Yu Sam, kuwi kabare saka sapa lho?

Yu Sam: kuwi! (pointing at Yu Ning)

Yu Ning: lha yo mau ki aku ki ditelfon karo Dian. Ngabarke yen Bu Lurah ki ambruk. Hanjur digawa nang rumah sakit ta bu. Mulane aku i ndang ndang ngabari bu ibu kabeh nang kene ki saka Whatsapp ki nang groupe awak dewe. 

Women: OOh ngono to, adoh berarti iki ngko

Bu Tejo: Eh, Dian ki gaweane apa ya? Kok jare ana sik tahu ngomong yen gaweane ra nggenah ngono kuwi lho. Kan mesake bu Lurah to yen nganti duwe mantu gaweane ra nggenah ngono kuwi lho yo. Ana sing tau ngomong yen gaweane Dian ki mlebu metu hotel ngono kuwi lho. Terus nang mall karo wong lanang barang ki. Gawean apa ya? hahahaha 

Yu sam: masa sih?

Yu Ning: lha yo sapa ngerti, ngeterke tamu wisata ta Bu.. 

Yu Sam: hmm.. pantesan Dian ki yo bocah ki yo pancen semanak tur grapyak, Bu

Bu Tejo: kuwi rak neng ndeso kene, heee…nyoh, nyoh sakiki coba ndelok. Neeeh..

Yu Sam: weh, iyo he bu delok bu. Masa ngene ki to foto ne. Coba delok ki? Heee.. depel-depelan ngono kuwi. Astagfirullah al adzim!

Women: *gossiping*

Bu Tejo: Mangkane dha duwe hape kuwi ra mung dinggo nggaya thok. Ning dinggo golek informasi, ngono lho! Ya?

Women: ya ya iya

Woman: aku kok weruh fotone Dian kok merinding kabeh awakku.

Yati: Ngopo he mas?

Gotrek: ra papa, dek.

Yati: tenane ra papa?

Gotrek: ho’o ra papa

Yati: yowes

SCENE 3

Bu Tejo: nyambine akeh to Bu, yo ra? 

Woman: ho’o

Bu Tejo: Yo ra mungkin gaweane mung siji. Tur yo mung ra ngerti gaweane apa. Yo cah wedok og nyambut gawe tur yo kok duite langsung akeh barang kuwi lho. Kan yo pertanyaan to ne ngono kuwi ki. Ho’o ra?

Yu Ning: Bu Tejo, njenengan ki kok yo mbo yo ra waton ne ngendikan. 

Bu Tejo: Lhah. Waton pie lho Yu Ning ki. Lha sak deso ki ngomongke Dian kabeh je. Nang facebook we do rame ngono kuwi lho! Delok wae to mau komene 

Yu Sam: Iyo bener, lha yo mesti Dian dadi omongan to, Bu

Bu Tejo: Lho lha yo ning sakiki coba dha mikir, hee.. aku ki bukane nyilike bandhane keluargane Dian lho yo, he.. Cetha ket cilik Dian ki ditinggal minggat karo bapakne, yo.. Ibune duwe sawah yo ra sepiraa. Mulakna rampung SMA dheweke ora kuliah. Nembe nyambut gawe, handphone anyar, motor anyar. Hoo ra?

Yu Sam: iyo 

Bu Tejo: ge kuwi ki dhuwit ko ngendi coba. Ge larang-larang kabeh lho kuwi kaya aku ra ngerti merk wae

Bu Tri: Bu Tejo, Yu Sam, 

Bu Tejo: ho’o..

Bu Tri: Yen menurutku to, ne Dian ki gaweane nggenah kuwi ra mungkin duwe bandha kaya ngono kuwi, ho’o ra?

Yu Sam: lho iyo yo!

Bu Tejo: lho lha yo.. makane kuwi lho yu..

Yu Ning: walah walah walah jan, njenengan njenengan ki lho ngalahke wartawan wae nganti isoh ngerti sisik melik uripe liyan. Nganti ngono kuwi jan.

Bu Tejo: Mulakna Yu Ning, sregepa maca berita saka internet. Yo ra?

Bu Tri: kuwi lho Yu Ning.

Bu Tejo: dadine lek dijak omong nyambung ngono lho, hoo to?

Yu Ning: Ha ning kabeh kuwi rung karuan bener lho, Bu Tejo. Berita saka internet ki yo kudu dicek sik. Ra ming waton dileg wae. Kelingan ora warga desa nggone awak dewe ki mbiyen ki nate kapusan obat herbal sik diiklanke nang internet lho! Tenan kuwi! Sapa sik nate kapusan mbiyen coba?

Woman: *rise her hand

Yu Ning: kowe nate kapusan ta, Yu?

Woman: *shaking her head

Yu Ning: Lho lha ngapa, eeeh… sapa gawa kresek? Nggawa kresek

Women: *everybody is panicking*

Women: ya Allah, ya Allah pie, ya Allah ya Allah iki mau pie to Yu Nah, Yu Nah

Woman: Ya Allah, ya Allah Yu Nah pie to iki

Bu Tri: oalah oalah Yu Nah wong arep ndelok padanging negara lha kok malah muntah muntah to

Woman: lho Bu Tri malah ngece lho

Woman: kowe ki ana wong mutah-mutah malah ngece

Bu Tejo: Heh aku ki dadi kelingan to. aku ki pernah nyonangi Dian, muntah-muntah pas kuwi wayah mbengi 

Bu Tri: eeh, tenan ora he Bu Tejo

Bu Tejo: Weeh, tenan. Pas kuwi aku ki bali saka pengajian, ho’o to? 

Yu Sam: Iyo

Bu Tejo: Ning cedhak omahe Mbah Dar kae lho, nggon enggok-enggokan kae , ho’o kae kan rak petengan to? Ho’o to? Nah, ana wong muntah-muntah saka dhuwur montor. Bareng tak cedhaki lha kok Dian, heh? Hehe. Bukane aruh-aruh weruh aku malah nginggati coba. Iiih kuwi ne ra merga muntah meteng, heh? Ngopo ndadak nginggati aku coba?

Bu Tri: Ho’o bener lho kuwi.

Bu Tejo: Ho’o ra kuwi? Hee.. keconangan kuwi jawane.

Yu Sam: Bu Tejo

Bu Tejo: Apa?

Yu Sam: Emang nggone muntah-muntah ki og merga meteng po pie? Ha? Lha ki buktine he Yu Nah, muntah-muntah ta mau, gene ya ra meteng. 

Bu Tejo: Hoalah Yu Sam Yu Sam! Kaya aku ki ra tau meteng wae. 

Bu Tri: Ho’o lho Yu Sam ki

Bu Tejo: Ya jelas beda ta ya wong muntah merga meteng karo wong muntah masuk angin ki, ho’o ra? Beda banget kuwi, yo ra? 

Bu Tri: yo iyolah cetha beda ta Yu Sam pie ta aku mbiyen yo meteng je. Aku mbiyen ta, Bu Tejo meteng anakku ki rasane muntahku ki kaya kepiye ya

Bu Teja: kaya ra ana isine ngana ta? 

Bu Tri: Ho’o

Bu Tejo: Lha yo kuwi mangkane aku dadi kelingan begitu ndelok kuwi.

Yu Ning: Walah, walah Bu Tejo, kok le kaya dokter. Hawong nyatane awake Dian nganti seprene ra ana perubahan og.
Bu Tejo: Akeh cara lho, Yu, ndhelike meteng ki. Padake cah sakiki pinter-pinter je! 

Bu Tri: Lha yo makane kuwi

Yu Ning: Tenane Bu?

Bu Tejo: Haa yo tenan.. ck..

Yu Sam: Ngapa he, Bu? Ha? 

Yu Ning: Ho.. gek gek nganu iki..

Bu Tejo: gek gek pie ta, kebelet nguyuh he aku ki. Iki wes tekan ngendi ta?

Yu Sam: Sik adoh og ya.. 

Bu Tejo: Duuh jan

Woman: jik aduh niki, Bu

Yu Ning: Nhyoh nyoh nyoh nyoh ki nyoh jempole dikareti dhisik. 

Woman: dikareti sik? Yoh.

Yu Ning: nyoh, ben ra sida kebelet nguyoh 

 Bu Tejo: haah, dikareti kepie ta

Yu Sam: cekelan, Bu. Cekelan cekelan cekelan aku. Wes? Wes hurung?

Bu Tejo: sik tak mpet sik 

Yu Sam: ditahan sik ta, Bu

Bu Tejo: Aduh Gotrek mbo kon mandheg wae sik! Aku kebelet nguyuh tenan iki. 

Woman: Trek Gotrek *banging the truck, Trek mandheg Trek.

Bu Tejo: nyoh nyoh nyoh karetmu ra mandi Yu Ning, duuuh

Woman: tahan sik ta ya

Woman: tahan sik ya, Bu

Woman: lha kae Gotreke wes mandheg kae lho

Gotrek: Ana apa Yu?

Woman: iki lho Bu Tejo kepuyuh.

Gotrek: Ndang kon mudhun

Woman: Bu, kon mudhun Bu

Bu Tejo: Pie ta Gotrek ki! Aku kon nguyuh nang tengah sawah ngene po pie! Gah aku! Wedi ula! 

Woman: Ning ora wedi karo ula ne Pak Tejo ta, Bu? 

Women: *woooing

SCENE 4

Women: yo yo yo yoooo

Bu Tejo: lha ne iki kan yo rada penak ta nggone jan, duuuh

Woman: hayo ibu-ibu sapa sing arep nguyuh ki?

Woman: lha aku yo kerasa nguyuh je

Woman: sik aku melu mudhun, meh dzuhuran!

Woman: cepetan!

Bu Tejo: Ge ndang ta, Trek! 

Gotrek: Nyoh, cepet nyoh! Alon-alon

Yu Ning: Ayo liyane sapa meneh sing arep nguyuh?

Bu Tejo: Ya Allah, kowe buka lawang og ndadak nganggo suwi banget, ya Allah. Sik, sik, sik, sik

Woman: Ayo 

Yu Ning: Hayo Yu, ati-ati le mudhun

Woman: Ya

Gotrek: Liyane sapa meneh ayo!

Bu Tri: Ngenteni aku lho Yu Sam!

Yu Sam: yo iyo ayo Bu Tri cepet! Ayo

Bu Tri: kosik kosik lho 

Yu Sam: Dzuhure selak telat he 

Bu Tri: jam pira ta ki?
Yu Sam: wes jam loro og

Bu Tri: yo ge ndang!

Gotrek: kowe ra sisan pa, dek mumpung mandheg truke?

Yati: ora sah, mas, ak ra kepuyuh og.

Yu Ning: Trek, pie? Aman ta tekan rumah sakit? 

Gotrek: Aman, Yu aman. Tenang wae ta aman.

Yu Ning: *phone ringing Halo? Pie Yan?

Gotrek: Dian, Yu?

Yu Ning: iki.. Halo? Kok pedhot-pedhot yo? Iki wes tekan.. ngendi yo iki.. lagi mampir musholla, iki lagi dha nguyuh. Halo? Yan? Pedhot-pedhot he. Pie ta iki?

Gotrek: Dian ngapa he, Yu Dian, Yu?

Yu Ning: Malah baterai ne entek he

Bu Tejo: Hadeh lega aku, ya Allah jan. Ehm!

Yu Ning: Lha Yu Sam karo Bu Tri ndi, Bu?

Bu Tejo: Yu Sam karo Bu Tri jarene mau Luhuran sik. kelalen nang omah. Oya, Trek, nyoh iki mau aku dititipi bapake bocah-bocah nggo tambah-tambah

Gotrek: apa iki Bu ne? Mau yo wes dinehi ibu ibu le dha tarikan.

Bu Tejo: Yo nggo tambah-tambah ra papa, kowe ra gelem pa pie?

Gotrek: Pie Yu Ning?

Yu Ning: Ha yowes ditampa wae kuwi idep-idep ki mahar saka Pak Tejo. Arep jago lurah lho!

Bu Tejo: heh! Ora og..

Gotrek: Dadi Pak Tejo arep njago lurah ta, Bu?

Bu Tejo: Ora, ora

Yu Ning: guyon Bu Tejo

Bu Tejo: Tur ya, sakjane ki ehm!Ne misal ehm! Ya warga sik ngejoke bojoku nggo dadi anu apa Lurah ngono kaya Gotrek pa pie, kaya Yu Ning ngono dadi tim sukses yo masa aku ya nolak, haha! Ra penak ta.

Yu Ning: Lha ta? Kuwi mau klebu sogokan wes wes balikna wae timbang marake memala lho!

Bu Tejo: Ora ora

Gotrek: Ho’o pa Yu, baleke. Wes bu, nyoh.

Bu Tejo: Heh! Ora ya Allah! Tenan. Bojoku ki jenise wes langsung tumandang ra kakean omong. Wes ta, iki ki ikhlas lahillahitallah

Gotrek: Iki ora tenan ki? Ra papa tenan iki? 

Bu Tejo: Tenan! Iki nggo kowe tenanan, Trek, ya Allah. Tur sakiki mbo yo dha mikir. Heh.. Mbok ya dha mikir Bu Lurah kuwi lho, Bu Lurah ki rak yo wes gerah bola bali ta? Heh? Mesake lho Bu Lurah ki. Ho’o ta?

Bu Tri: iki ki do ngomongke apa ta, Bu?

Bu Tejo: wes ngono ki uripe ki dhewe, duwe ana siji we yo imbas imbis ngono kae anak lanange kae ta? Dadi wes wayahe Bu Lurah kuwi leren, mesake lho Bu Lurah ki, ho’o to?

Yu Ning: Padune ben Pak Tejo sik dadi lurah.

Bu Tejo: Yo ora, aku wi mung mesake wae, tenan, ho’o ta? Tur ya, ehm! Wes wayahe desane dhewe ki butuh lurah sing cakcek sak set ngono kae lho, ho’o ta? Tur ora single. Yen single kuwi nggawa uripe dhewe we abot ho’o ra? Sakiki coba tak takon

Gotrek: lha sakiki ngene wae, Bu ne sing dadi Lurah Dian wae pie? 

Bu Tejo: Ya Allah ya aja!

Gotrek: Mesti okeh sing seneng. Bapak-bapak mesti milih kabeh lho! 

Bu Tri: Ya ampun astagfirullah!

Yati: rasah reka-reka.

Gotrek: dek, dek, dek, ora ora, ora

Bu Tejo: heh, aja, aja banget, ya, Allah, mit amit, mit amit, mit amit. Heh, ya Allah. Desane dewe isoh ambyar koyo ngono pie lurahe Dian.

Yati: Iyo, ake setuju karo Bu Tejo. Aja Dian.

Bu Tejo: Hmm, ya ta?

Yati: Bojoku ki lho senenge nggatheli. Senenge lirak lirik.

Bu Tejo: wes aja tukaran nang kene. 

Yati: jewer meneh po piye?

Bu Tri: Pie ta, Trek kowe Trek. Eh tapi tenan lho, Bu Teja, mbak yati..

Bu Tejo: ngapa?

Bu Tri: aku i tau ngonangi bojoku karo Dian i ngobrol ngganyik banget.

Bu Tejo: iih ya Allah, ya Allah, ya Allah

Bu Tri: ho’o Bu Tejo, nganti tak mutungi telung dina, Mbak Yati! Sengit ta aku

Yu Sam: yen aku yo ra wedi bojoku meh seneng karo Dian 

Bu Tri & Bu Tejo: lha kenapa?

Yu Sam: lha wong bojoku wes ra isoh atakhiyat.

Women: *laughing

Bu Tri: Heh! Ya Allah mbo ditambake kana.

Yu Sam: ha wes ra isoh..

Yu Ning: heh, wes wes, wes iki ki malah dha ngomongke apa ta

Bu Tri: Yu Sam i lho..

Yu Ning: wes sakiki awak dewe neruske lakune awak dewe. Kae lho! Liyane kanca-kancane awak dhewe wes dha munggah nang truk kok.

Yu Sam: yowes yo , yo

Yu Ning: halah malah dha ngomongke Dian ae. Wong bocah single kok dadi bahan omongan

Bu Tejo: Gotrek kuwi aneh-aneh wae

Gotrek: Dadi ak ta sing kleru, Bu? 

Bu Tejo: yo uripmu wes kleru og

Yu Ning: Yu Nah karo Mbak Yati yo. Ho’o Isoh ta, Trek? 

Gotrek: isoh, ben nang ngarep karo Yati wae

Yu Ning: Yowes yo dha munggah yo

SCENE 5

Woman: Yu Sam, Yu Sam ndungkluk., ndungkluk! Ndungkluk Yu Sam

Woman: duh panas he

Bu Tejo: *sigh Yu Ning, dhewe ki ngapa ta ora nganggo bis wae ki malah reka-reka wae nganggo truk barang.

Yu NIng: bise biasane kae ki lagi metu kabeh. Tur ra isoh yen dadakan ki, Bu. Iki ki yo alhamdulillah ana truke si Gotrek iki isoh dadakan

Bu Tejo: yo ngerti ngono kan aku isoh nelponke kancane bapake bocah-bocah sing duwe bis ngono lho. Dadine ra rekasa ngene ki

Yu Ning: jenenge we yo darurat yo, Bu ne njenengan ra kersa numpak truk iki yo ra papa kok. Sing penting ki awak dhewe ki ndang tekan kana ndang tekan rumah sakit terus ngerti kahanane Bu Lurah. Sake je Bu Lurah kae. Njur sik jaga nang rumah sakit sapa coba ra duwe sapa-sapa, ra duwe bojo, anak siji we yo ngono kae

Bu Tejo: Ooh.. sakiki aku ngerti 

Yu Sam: ngerti apa he Bu?

Bu Tejo: kenapa Bu Lurah ki nganti nggeblak meneh

Bu Tri: lha ngapa, Bu?

Bu Tejo: mesti gara-gara mikirke anake yen duwe hubungan karo Dian. Yo ra?

Bu Tri: isoh wae kuwi, Bu

Yu Ning: aaah Bu Tejo ki lho ngomongke Dian meneh! Kok yo ra ana bosen-bosene ta ya

Bu Tejo: lha ya Dian ki aneh-aneh wae kok. Wong wes umurane kok yo ra ndang rabi. Wong kanca-kancane wes dha rabi, coba he?

Yu Ning: lha ne sakiki dheweke pengen fokus karo karier pie? Ha? Wong awak dhewe ki ra ngerti ta sakjane kondisine dee kaya ngapa sak tenane

Bu Tejo: kaya uripe duwe karier wae

Yu Ning: mbo yowes rasah nyebar fitnah, Bu

Yu Sam: ho’o bener kuwi jarene Yu Ning. Heh Bu Tejo, fitnah kuwi yo luwih kejem timbangane pembunuhan! Heee…

Bu Tejo: aku i yo ra fitnah. Aku ki yo mung jaga-jaga wae ngono lho

Yu Ning: jaga-jaga saka apa?

Bu Tejo: ya jaga-jaga yen Dian kuwi sakjane wong wedok ra nggenah. Nggodan-nggodani bojone dhewe, iya ta?

Bu Tri: yen ngono kuwi yo isoh dadi bener lho, Bu

Bu Tejo: Ho’o ta?

Bu Tri: ngerti ra aku i tau ta dicritani karo Panjul. 

Bu Tejo: Panjul kidul Nggejlik kae omahe?

Bu Tri: Panjul kae tau crita karo aku dee tau konangan 

Bu Tejo: ha?

Bu Tri: Dian mlaku-mlaku ning mall coba

Bu Tejo: ning mall? 

Bu Tri: karo sapa?

Yu Sam: karo sapa?

Bu Tri: karo om-om 

Bu Tejo: heee tenane? Ya Allah

Bu Tri: kuwi patute dadi bapake malah dadi gandhengane

Bu Tejo: duh duh duh ya Allah

Yu Ning: Bu Tri, ha wong sakiki ne ming mlaku-mlaku nang mall ki salahe apa ta?

Bu Tri: Lho! wong mlaku-mlakune cetha karo om-om og, ho’o ta Bu Tejo? Pie ta Yu Ning ki

Bu Tejo: heee.. yo ra mungkin yen mlaku-mlaku thok mesti karo nyambi yo ho’o kuwi, ho’o ta?

Bu Tri: nyambi mesti ya, Bu Tejo! Lha ya

Bu Tejo: eh Yu Sam, kira-kira, eeee.. menurutmu ki si Dian ki nganggo susuk ora, he? Nganggo susuk ra Yu?

Bu Tri: ketoke ho’o, hihihi

Bu Tejo: ketoke ho’o ta?

Yu Sam: yo isoh mungkin isoh ora sih Bu. Lha cen Dian kae bocahe kan wes ayu. Kan akeh wong sing seneng ta?

Bu Tejo: *sigh ne modal mung ayu ki yo ra cukup, ya ta? Wong lanang kabeh dadi seneng i mesti nganggo susuk mbarang, hehehe

Yu Ning: oalah njenengan njenengan ki kadohan kok lik mikir kok nganti pikirane Dian nganggo susuk barang

Bu Tri: Pie ta, Yu Ning?

Bu Tejo: ra nampa jan. 

Women: eh eh eh

Bu Tejo: duh ki ngapa iki? Eh ki ngapa? Walah jan 

Yu Ning: duh duh duh pie ta Gotrek ki. Trek! Gotrek! Ngapa iki?

Woman: entek bensine paling

Yu Ning: Pie Trek? 

Gotrek: Mbuh iki Yu tak ceke sik yo

Yu Ning: Yo. Pie?

Gotrek: wah kudu disurung Yu iki

Yu Ning: Haduh..

Women: siji, loro telu, yoooooo…. *grunting Alhamdulillah!

SCENE 6

Yu Ning: Bu Tejo i ngapa he? Kok njur meneng wae. Wes mau ra gelem ngewangi nyurung truk, sakiki memg meneng wae. Aja-aja bener, mau ki dhuwit sik dikei Gotrek mau dhuwit sik ra berkah, ya ta? 

Bu Tejo: Astaghfirullah ya Allah..

Yu Ning: sih ngarani Dian nganggo susuk barang. Ki, marake truke Gotrek mau dadi mogok ta? 

Bu Tejo: Eh Yu Ning, lehmu ngomongki ati-ati lho ya. Heh? Bapakne bocah-bocah kuwi le golek dhuwit cetha le halal. Aku ki bojone, aku sing ngerti. Aku ki sengit yen ana wong sik sok ngrasani bapakne bocah-bocah. Dumeh sakiki dadi pemborong sukses, kekancan karo para pejabat, terus sakiki senengane ngomongke sing ora-ora, kaya njenengan sakniki.

Yu Ning: heee, gene.. yen Pak Tejo dirasani Bu Tejo ki ra trima. Ngono we senengane ngrasani Dian, ra na buktine we kok.

Bu Tejo: Yu Sam,

Yu Sam: eeh apa? 

Bu Tejo: sakiki aku arep takon. Ket mau aku takon-takon soal Dian, Yu Ning ki mesti maido, ora he?

Yu Sam: Ho’o

Bu Tejo: trus ne aku ki ngenehi informasi soal Dian. Apa aku ki kleru? Heh?

Bu Tri: nggih mboten, Bu Tejo, njenengan niku leres kok. Yen menurutku lho, Bu Tejo, informasi perkara Dian ki migunani

Bu Tejo: he.. pinter berarti kowe yo.. 

Bu Tri: Sakiki ta, Bu Tejo, yen uripe Dian ki ameh rusak-rusakan ta, kuwi kan masalahe dheweke dhewe. Sing penting ora ngrusak keluargane dhewe. 

Yu Ning: Lha ya, Bu Tri, informasi kuwi yen bener. Ha yen kleru? 

Bu Tri: heh, Yu Ning, pie he, jenenge internet ki gawenane wong pinter je. Yo ra bakal kleru yo. Ana-ana wae, ho’o ta Bu Tejo

Bu Tejo: heh, lha ya. Hehe. Ne bodo yo ra mungkin isoh gawe internet ta ya. Aku ki ngerti Yu Ning. Aku ki bukane apa-apa. Njenengan ki sakjane yo sih naksanak karo Dian, ya ta? Hehe. Mulakna ket mau kuwi mbelani Dian terus. Aku ki mung ngandhani bu ibu iki lho ben dha waspada ne memang Dian kuwi wong wedok sing ra nggenah, ho’o ta? Ho’o ta? Ho’o ra? 

Bu Tri: Ho’o Bu Tejo

Bu Tejo: Dian kuwi klebu meresahkan warga isoh dadi nganggo rumah tangga ning desane dhewe lho, bahaya kuwi, yo ra?

Bu Tri: lha ya

Yu Ning: Lha ning informasine Bu Tejo kuwi ki ora jelas he sumbere. Ha wong saka omongan-omongan nggon Facebook karo internet kok. 

Bu Tejo: We lhah, sih wangkal lho! Informasi saka internet kuwi ki mitayani, ana fotone, ana gambare, he tak balenin meneh yo Yu Ning, aku ki mung pengen jaga-jaga wae, heh? hehe

Yu Ning: Hayo ra ngono, Bu Ning yen berita tentang Dian kuwi mau, ternyata Dian ki ora kaya sik diomongke Bu Tejo kuwi mau, apa kuwi jenenge ora fitnah?!Ooh, fitnah kuwi dosa gedhe lho, Bu! 

Bu Tejo: Yo ra fitnah ta ya, wong seksine ora mung aku kok

Yu Ning: aaaasss, yo ora

Bu Tejo: Ya ampun Yu Ning ki kok yo ora nampa kasunyatan ngono kuwi lho! 

Yu Ning: aku ki paling ora sreg karo wong sing senengane umuk karo senengane fitnah.

Bu Tejo: APA UMUK? Kok isoh njenengan ngomongke aku umuk enak wae le ngomong yo..

Yu Ning: Lha yo njenengan kuwi ta?! hayo gene wes tau ngerti dhewe pa? Yen Dian kuwi kelakuane ora apik?

Bu Tejo: eeh yo ra isoh ngono kuwi. Eeh tak omongi yo Yu. Eeh ra isoh ngono kuwi, fitnah fitnah pie wong akeh seksine ra mung aku. Njenengan kuwi.....

Yu Ning: Ha lha yo njenengan ki weruh apa ora yen Dian ki memang kaya ngono kuwi?

Bu Tejo: Yo ora!

Women in background: ssst, wes do meneng, Bu, ibu

Yu Ning: Lha gene ora, ne ora ki berarti jenenge kaya ngono ki fitnah, gawe-gawe cerita, kaya ngono kuwi ra bener

Bu Tejo: Yo ora! Wong seksine ra mung aku

Yu Ning: Hoo, ngeyel yo Bu Tejo ki 

Bu Tejo and Yu Ning: *keeps arguing

Yu Ning: Duh!

Bu Tejo: iki ki ngapa neh Gotrek ki ndadak mandheg meneh! Jan!

Yu Ning: Ngapa ta, Trek?

Woman: Gotrek!

Polisi: Begini, bapak seharusnya paham aturan. Kendaraan seperti ini tidak diperkenankan untuk membawa rombongan. Bapak sudah melanggar peraturan pemerintah no.55 tahun 2012 pasal 5 ayat 4. Jadi dengan terpaksa, Bapak saya tilang. Dan setelah ini...

Bu Tejo: Pak Polisi! Pak Polisi kami tu mau tilik Bu Lurah lho, Pak! 

Yu Ning: Iya Pak, ini selak telat lho Pak

Yu Sam: Pak Polisi

Bu Tejo: Ini tu keadaannya darurat! Mbok tolong ta, Pak

Polisi: Sabar ibu-ibu, ya..

Bu Tejo: Nuraninya tu lho dipake, empatinya itu lho Pak,

Polisi: Pak ini gimana? Duh sabar-sabar, Bu nggih

Bu Tejo: Apa tak telponke saudara saya yang polisi gimana? Ha?

Women: Ho’o ho’o Bu telponke wae

Bu Tejo: Bintangnya lima jejer-jejer gini berani apa?

Polisi: Ibu-ibu ini paham aturan, kan?

Bu Tejo: Pokoknya Pak Polisi kami mau tilik Bu Lurah. Titik. Njenengan ne ngeyel tak cokot tenan lho! Wes *talking ...*

Bu Tri: wes ayo Bu ndang mudhun kabeh! Aku yo gemes banget iki. Njaluk diapake ta, Pak

Bu Tejo: heh? Kowe jane njaluk diapake? Njaluk tak cokoti pa pie? Mbo tulung dadi wong sing gemati ngono lho!

Polisi: Bu, sabar bu, bu, sabar, bu

Women: dadah Pak Polisi!

SCENE 7

Woman: yo wes tekan yo!

Woman: sik sik sik, ngenteni Gotrek dilut

Gotrek: yo wes tekan yo!

Woman: Ya, yo Trek ndang cepet Trek, yo Trek!

Yu Ning: ya, bismillahiramanirahim.

Woman: ayo ibu-ibu

Bu Tejo: Ndi ki Dian? 

Yu Ning: Yan, pie yan, kahanane Bu Lurah pie?

Dian: Duuuuuuh

Bu Tejo: pie, pie, pie

Dian: sakjane ibu-ibu niki mboten sah mriki riyen, Bu..
Yu Ning: lha kok mboten sah mriki riyen ki pie ta lha wong wes tekan kene je, Yan, yan, pie?

Dian: Bu Lurah niku tasih ning ICU. Dados dereng saged dituweni, Bu. 

Yu Ning: oalaaaah lha kok yo kowe ki ra ngabari aku to ya, Yan, yan

Dian: njenengan kula kontak mawon angel banget ok.
Yu Ning: Lha wong handphone ku ki mati je.

Bu Tejo: Lha terus pie iki berarti pie

Fikri: Nyuwun sewu, bu ibu, waduh niki ibu-ibu malah sampun dugi riki, matur nuwun.
Bu Tejo: pie pie mas Fikri, ibu ki kepie? Kahanane kepiye?

Fikri: Nyuwun ngapunten niki sak jatosipun ibu kula punika dereng saged dipun tuweni he, Bu.
Bu Tejo: hoho hoalah.. 

Fikri: inggih, ibu kula ting ICU. Tapi nggih mung kalih dokter, ibu kula mboten napa-napa kok katun diawat-awati, dijagani mawon.
Bu Tejo: tapi ra papa?

Fikri: nggih

Bu Tejo: yowes, ra papa ya 

Fikri: inggih nyuwn ngapunten, Bu niki 

Bu Tejo: eh sik sik sik sik iki berarti mau anu, mba Dian ngeterke mas Fikri anu ngeterke ibu ning rumah sakit? Ha? Hahahaha wes milung milung kaya wong bebojoan wae lho! Wes ge ndang diresmike wae, iki wong loro hee...

Yu Ning: Bu Tejo, malah sing diomongke sing ora-ora ta. 

Bu Tejo: Lho pie ta Yu Ning ki, hehehe

Yu Ning: Mas Fikri, pokoke ibu dijagani yo!

Fikri: nggih, bu. Oh nggih bu, nggih nggih
Yu Ning: aja ditinggal-tinggal. Pokoke muga-muga ndang mari. Sik dilit, iki, saka ibu-ibu.

Fikri: Napa iki, Bu? Aduh malah ngrepoti
Yu Ning: ora, wes pokoke ditampa wae, yo?

Fikri: nggih

Yu Ning: wes moga-moga ibu ndang mari, ne ana apa-apa pokoke aja lali kabar-kabar, ya?

Fikri: nggih, amin amin. Nggih matur nuwun Bu niki nggih.
Bu Tejo: Mbak Dian, mas Fikri dijagani lho ya, nda mengko ilang-ilangan, hehe

Fikri: aduh.. nggih Bu nggih pun niki kula kalih mba Dian tak mlebet malih, njagani ibu kula
Bu Tejo: ho’o, ho’o, ho’o

Fikri: ndherekaken nggih bu, matur nuwun ngapunten niki 

Bu Tejo: yo, yo.. ati-ati yo, wuk ya..ho’o ho’o, ho’o..

Women: iki pie ki?

Bu Tejo: heh, wes, uwes, uwes. Sing penting dhewe kan wes ngerti kahanane Bu Lurah kuwi aman-aman wae, ho’o ta? Ne perkara ra isoh tilik ki ya rapapa. Wes sakiki penake dhewe mulih wae sik we, yo

Women: huuuuuuu

Bu Tejo: yo yo Bu yo ndak mengko kewengen tekan omah, wes ati-ati lho, Bu, ati-ati. 

Gotrek: Sidane mangkat tekan kene bul ra isoh tilik ta, Bu?

Bu Tejo: ho’o.. yo pie meneh cen ra isoh ditiliki kok jebule. Oalah jan jan..yo yo yo yo. Yo Yu Ning yo.. yo

Yu Ning: apa ya kleru, yen aku gemati karo Bu Lurah? Apa ya kleru yen aku selak ngerti kahanane Bu Lurah? 

Bu Tejo: uwis Yu Ning, ora ana sing salah. Ora ana sing kleru. Awake dhewe ki ngerti yen niatmu ki sakjane apik yo, hehe. Eh Trek, Trek, Trek, Gotrek

Gotrek: Pie, Bu?

Bu Tejo: iki ki wes adoh adoh tekan kene pie ne dhewe ki mampir Pasar Gedhe wae, he?

Gotrek: Manut Bu. Pie ibu-ibu kuwi liyane?

Bu Tejo: Pie ibu-ibu? 

Women: ayo mangkat

Bu Tejo: lho, ayo mangakt ta? Ho’o bener lho ya, yowes Trek mampir anu, pasar gedhe wae ya, ho’o.

Gotrek: ya, ho’o

Bu Tejo: dadi wong ki sing solutif ngono lho yo, hehe..

Gotrek: mangkat, mangkat..

Bu Tejo: Dadi nyebarke kabar sing rung cetha kuwi klebu fitnah ora? Heh? 

Women: yo mbuh ya..

Bu Tejo: hehehe, bu karepe tuku apa bu? 

Women: speaking all together

SCENE 8

Dian: Mas, kok ketoke aku wes ra betah ya, mas, urip dhelikan kaya ngene ki. Kapan ya, Mas, Fikri isoh nampa yen bapakne arep rabi meneh

Minto: Tenangna pikirmu, kowe kudu sabar. Percaya wae karo aku.

